
Concello de Outeiro de Rei

ACTA

Expediente núm. Órgano colexiado

PLN/2026/3 O Pleno

DATOS DE DESENVOLVEMENTO DA SESIÓN

Tipo Convocatoria:
Ordinaria

Data:
25 de xuño de 2026

Duración:
Desde las 12:20 hasta las 14:40

Lugar:
Casa Consistorial

Presidida por:
JOSÉ PARDO LOMBAO

Secretario:
Cristina Castro Fuentes

Nome e Apelidos Tipo de membro Asist
e

Observacións

Elvira Lombao Vila Membro con dereito a
voto

SÍ

FERMÍN LÓPEZ GONZÁLEZ Membro con dereito a
voto

SÍ

JOSÉ PARDO LOMBAO Membro con dereito a
voto

SÍ

Jesús Fernández García Membro con dereito a
voto

SÍ

José Yebra Amorín Membro con dereito a
voto

NON mot ivos
persoais

Concello de Outeiro de Rei

LUIS ALFONSO TRIGO
FERNÁNDEZ

Membro con dereito a
voto

SÍ

MIGUEL VIEITO VILLAR Membro con dereito a
voto

SÍ

Maria del Carmen Acacio Lopez Membro con dereito a
voto

SÍ

María Begoña Seco Varela Membro con dereito a
voto

SÍ

María José Martínez Vigo Membro con dereito a
voto

SÍ

Noelia Pardeiro Fompedriña Membro con dereito a
voto

SÍ

Pilar Méndez Lombao Membro con dereito a
voto

SÍ

Tania Díaz Seijas Membro con dereito a
voto

SÍ

Unha vez verificada polo secretario a válida constitución do órgano, o presidente abre a
sesión, polo que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Resolución:

Os membros do Pleno da Corporación aproban, por unanimidade, a acta da sesión anterior.

Expediente 841/2026. Elaboración e Aprobación do Orzamento

Favorable Tipo de votación: Ordinaria

A favor: 8, En contra: 4, Abstencións: 0, Ausentes: 0

Resolución:

Proposta:D. José Pardo Lombao, alcalde do Concello de Outeiro de Rei PROPOÑO ao Pleno
desta corporación que aprobe o orzamento municipal 2026 xa ditaminado pola Comisión de

Concello de Outeiro de Rei

Asuntos do Pleno en data 19 de xuño de 2026.
Debate:
Dase lectura polo alcale á proposta que eleva ao Pleno, que consta no expediente e explica os
datos económicos que constan na memoria de alcaldía. Di o Sr. Alcalde que se trata dun
Orzamento correcto e asumible para servizos aceptables. Asume que incrementar a
poboación exixe mais servizos.
Intervén o concelleiro nacionalista Miguel Vieito e dille que incumpre de forma reiterada a
normativa procedimental en materia de aprobación de orzamentos por traelo a aprobar a
destempo. Di que descooñece en que foi gastado o diñeiro público dende novembro de 2025
e que posteriormente aprobará un recoñecemento extraxudicial de créditos.
Comenta o concelleiro que o orzamento municipal non pasou pola Comisión de Contas que ó
seu xuízo é a que ten que ditaminar o orzamento. Lee o inform de Intervención e conclúe
queas contas están falseadas e critícalle o Sr. alcalde que preume de que non se suben
impostos nin taas cando as subiu o ano pasado.
Intevnén a concelleira socialista Carmen Acacio e di que se trata dun orzamento que presenta
unha situación sólida económicamente. Lamenta que apareza novamente a palloza no
Orzamento. Alega que algunhas partidas están infladas para cadrar o orzamento. Di que o seu
grupo non apoiará o orzamento porque non se axusta ás necesidades reais e lamentatamén
que se aprobe a mediados de ano. Di que mais dun 40% do diñeiro provén de transferencias
doutras entidades. Pregunta tamén polos 130.000€ do equipamento do centro de día e di que
a estas alturas xa debería estarse falando de usuarios e non de equipamento.

O Sr. alcalde di que lle sorprende que lle critiquen por levar tarde o orzamento cando o
propio Pedro Sánchez non foi quen de aprobalos en toda a lexislatura. Respecto á Palloza, di
qe parouse a urbanización por causas alleas á administración e por iso segue contemplándose
a obra, por si se retoma.
Respecto ó Centro de Día, fala de que ampliouse a Escola Infantil, o colexio, o centro de
saúde e vaise construir o Centro de Día.

Intervén novamente Miguel Vieitoe dille ó Sr. alcalde que non entende a política e que lle
bota a culpa de todo a Pedro Sánchez. Pregunta que cómo é posible que todos os concellos de
arredor teñan orzamento e Outeiro aínda non. Fala de pouco respecto pola democracia.
O Sr. Alcalde dille que quen gaña as eleccións é quen ten que gobernar e iso é a democracia.
Sométese a aprobación a proposta de aprobación dos Orzamentos que se incorpora como
añexo a este punto e resulta aprobada por 8 votos favor do PP e 4 votos en contra do BNG e
PSOE.

Documentos anexos:

Anexo 1. PROPOSTA APROBACIÓN ORZAMENTO 2026

Auséntase a concelleira popular Begoña Seco varela

Concello de Outeiro de Rei

MOCIÓNS DE URXENCIA.
Toma a palabra o concelleiro nacionalista Miguel Vieito e defende a urxencia da moción que
queren presentar por esta vía: MOCIÓN URXENTE PARA EXIXIR MEDIDAS QUE
EVITEN A DESAPARICIÓN DA AD MATELA E POÑAN FIN AO ABANDONO DAS
INSTALACIÓNS EN SAN LOURENZO DE AGUIAR.

Defende o concelleiro a urxencia polo anuncio da AD Matela da desaparición da asociación
pola salida da competición.
Sométese a votación a urxencia da moción resultando aprobada por unanimidade de 11 votos
a favor pola ausencia da concelleira Begoña Seco.

Entra neste intre a concelleira ausente.

Cópiase a moción:

“MOCIÓN URXENTE PARA EXIXIR MEDIDAS QUE EVITEN A DESAPARICIÓN DA
AD MATELA E POÑAN FIN AO ABANDONO DAS INSTALACIÓNS EN SAN
LOURENZO DE AGUIAR
EXPOSICIÓN DE MOTIVOS
O pasado 22 de xuño, anunciaba a directiva da AD Matela a súa saída da competición. Este
feito supón unha pésima noticia para todo o noso Concello e, especialmente, para as
Parroquias de Matela e San Lourenzo; así como para toda a veciñanza (directiva, persoal de
apoio, xogadores e familias) que durante décadas sostiveron en esforzo, compromiso e
traballo voluntario un dos proxectos deportivos máis emblemáticos do noso rural. O Matela é
un clube con máis de 40 anos de historia e é parte da memoria do Concello, o que o convirte
realmente en moito máis que un clube. O Matela dinamiza o seu entorno, sendo espazo de
encontro, de convivencia, de identidade e de participación. Unha entidade que levou o nome
de Outeiro a numerosos campos e competicións, e que se sostiña co traballo desinteresado de
moitas e moitos outeiráns. O que lle sucede ao Matela non é un feito inevitábel. A
desaparición do Matela é froito, entre outros factores, do desleixo institucional e da falta de
implicación da Administración Local, que durante anos non quixo achegar esforzos para que
o Matela contase cunhas condicións dignas para o desenvolvemento de actividades
deportivas: eivas no propio terreo de xogo, nos vestiarios, nos “banquillos”, nos accesos e
aparcadoiro, no sistema de rego... un campo de xogo sen bancada e en ocasións sen
iluminación ou redes axeitadas. Mentres a veciñanza de San Lourenzo se dedicaba en corpo e
alma ao clube, dinamizaba o noso rural e xeraba actividades e afección, o Concello ignoraba
a situación e permitía o deterioro progresivo das instalacións. O mes de abril de 2024 o noso
Grupo Municipal presentaba unha iniciativa urxente en apoio das peticións que facía á
Alcaldía o propio clube. Eran, entre outras, estas:
Que se admite esta solicitude no Concello de Outeiro de Rei e, en consecuencia, se leven a
cabo as accións necesarias para que o campo de San Lourenzo de Aguiar sexa utilizable en
circunstancias dignas.Queremos que se arranxen, dunha vez, os accesos ao campo, como se

Concello de Outeiro de Rei

arranxan o do resto dos veciños e calquera instalación municipal e se faga o mantenemento
preciso para que a situación non se repita cada ano.
Queremos que se dispoñan todas as reparacións procedentes para que o campo cumpra
condicións mínimas de legalidade (valado, substitución da uralita, reparacións eléctricas…)
Que se así o consideran os concelleiros de todos os partidos, se despracen ao campo de San
Lourenzo de Aguiar a comprobar que é certo todo o que dixemos neste escrito.
A nosa petición naquel momento fora a seguinte:
”ACORDO:
1.- Como medida urxentísima, a adaptación das instalacións e os accesos ao campo de San
Lourenzo de Aguiar en condicións mínimas de respecto da legalidade e en condicións de
seguridade e dignidade. Medida que en ningún caso é abonda e so supón un esforzo
provisional e urxente para tonar a situación no mínimo imprescindibel.
2.- O amaño integral dos accesos e anexos do campo en condicións de parámetros
actualmente normais e eficientes en todos os seus elementos constitutivos.
3.- Apoio desta Corporación á petición da Agrupación Deportiva matela.
4.- Compromiso do pleno deste Concello de Outeiro de Rei coa Agrupación Deportiva
Matela en que, no futuro, as instalacións se manterán en condicións dignas e comparábeis
coas de equipos da mesma categoría.”

O Concello non fixo absolutamente nada diante do grito desesperado da AD, dous anos
despois aboca a este resultado. Esta retirada do Matela das competicións e este paso á súa
desaparición era crónica dalgo anunciado hai dous anos e diante do que o equipo de goberno
non fixo nada en absoluto.
Demostra esta administración a súa incapacidade e neglixencia no coidar da súa xente, no
apoiar o tecido asociativo, no soster a vida comunitaria fóra da capitalidade. Cando
desaparece un clube coma o Matela pérdese cohesión social e unha parte do que somos e
podemos ser como Concello.
Dende o BNG consideramos que o Concello non pode limitarse a observar, lamentar e non
facer nada ao respecto, pois ten a responsabilidade e os medios para evitar que o Matela
peche completamente actividade.
Por todo o exposto con anterioridade, o Grupo Municipal do Bloque Nacionalista Galego no
concello de Outeiro de Rei sométese a debate e aprobación polo Pleno deste concello esta
MOCIÓN, propoñendo a adpción do seguinte.

ACORDO: 1. Que o Pleno de Outeiro de Rei, manifestando o seu apoio á continuidade e
volta á competición da AD Matela, recoñeza publicamente a súa traxectoria deportiva, social
e comunitaria, así como a labor desenvolvida polas persoas que a fixeron posíbel. E, en tal
sentido, acceda de xeito urxente a afrontar as peticións que o clube facía no mes de abril de
2024. 2. Que o Goberno municipal abandone a pasividade neste caso e asuma manter vivo o
deporte no rural, cunha política activa de apoio, mantemento e investimento nas instalacións
de todos os clubes do Concello.”

Concello de Outeiro de Rei

Explica o concelleiro nacionalista que un dos motivos da salida da competición é pola falta
de apoio ao club por parte do concello e aínda que non é o único motivo pide que se lle
axude. A concelleira socialista Carmen Acacio súmase á moción.
Intervén o alcalde e di que para servizos aceptables- impostos soportables.
Di que o alcalde que en función dos ingresos hai líneas de axuda e que este ano tamén
váiselle da.
Continúa o alcalde aclarando que o concello é equitativo con todas as asociacións e que
considera que a A.D. matela debería falar co concello.
Sométese a votación o fondo da moción resultando rexeitada por 8 votos en contra do PP e 4
a favor ( 3 do BNG e 1 do PSOE).

ROGOS E PREGUNTAS:
ROGO DO PSOE:
O noso grupo quere trasladar ao goberno municipal a preocupación de moitos veciños e
veciñas pola demora acumulada en dous proxectos que levan anos formando parte do debate
público municipal e que, a día de hoxe, continúan sen unha solución definitiva: a
Urbanización A Palloza e a posta en funcionamento do Centro de Día. 
No caso da Urbanización A Palloza, estamos ante unha actuación que leva aparecendo
reiteradamente nos orzamentos municipais desde hai décadas, sen que os problemas
existentes cheguen a resolverse de maneira efectiva. A veciñanza afectada leva demasiado
tempo agardando por unha resposta definitiva e por unha actuación que permita rematar
unha situación que non debería prolongarse indefinidamente. 
Pola súa banda, o Centro de Día constitúe un exemplo especialmente preocupante. Tras case
oito anos desde o inicio do proxecto, os veciños e veciñas do noso concello seguen sen poder
facer uso dun servizo moi necesario para as persoas maiores e para as súas familias. Ano
tras ano anúncianse novos avances e partidas orzamentarias, pero a realidade é que o
centro continúa sen abrir as súas portas á cidadanía. 
Por todo o exposto, rogamos ao goberno municipal que: 
1. Presente ante este Pleno un calendario realista, detallado e público para a resolución
definitiva da situación da Urbanización A Palloza. 
2. Informe con total transparencia dos trámites, actuacións e prazos pendentes para a
apertura do Centro de Día. 
3. Asuma o compromiso político de impulsar ambas actuacións como prioridades da
presente lexislatura. 
4. Compareza periodicamente ante este Pleno para dar conta dos avances producidos,
permitindo así que a corporación e a veciñanza coñezan o estado real destes proxectos.
Consideramos que, despois de tantos anos de espera, os veciños e veciñas merecen algo máis
que novas previsións ou anuncios. 
Merecen compromisos claros, prazos concretos e solucións efectivas. O tempo das promesas
xa pasou; é o momento dos feitos. Por iso, rogamos ao goberno municipal que faga todo o

Concello de Outeiro de Rei

que estea nas súas mans para que tanto a Urbanización A Palloza como o Centro de Día
deixen de ser proxectos permanentemente pendentes e se convertan, por fin, en realidades ao
servizo da veciñanza antes de rematar a presente lexislatura.

PREGUNTAS PSOE:
Dado que o único ximnasio privado existente no noso concello, o D10, Tenis La Roca S.L.,
semella que vai ser adquirido por unha empresa allea ao municipio e ante a preocupación
manifestada por numerosos usuarios respecto á continuidade dos seus abonos e das
condicións do servizo, preguntamos ao goberno municipal: 
1. Ten mantido o Concello algún contacto cos novos propietarios para coñecer os seus plans
respecto á continuidade da actividade e ao mantemento dos abonados actuais? 
2. Considera o goberno municipal que a posible perda deste servizo suporía un prexuízo
para a veciñanza, especialmente para aquelas persoas que practican actividade física de
maneira habitual no municipio? 
3. Está disposto o Concello a realizar xestións ante os novos propietarios para trasladarlles
a preocupación dos usuarios e defender a continuidade dun servizo que, na práctica, é o
único destas características existente no noso concello? 
4. Que alternativas prevé o goberno municipal para garantir que os veciños e veciñas non se
vexan obrigados a desprazarse a outros concellos para acceder a este tipo de instalacións
deportivas? 
5. Vai limitarse o goberno municipal a observar esta situación ou pensa actuar para
defender os intereses dos veciños e veciñas afectados por esta decisión empresarial?
O Sr. Alalde di que non sabe quenes son os propietarios porque non sabe con certeza se se

.va materializar. Di o Sr. Alcalde que é unha mágoa que se pechen servicios
ROGOS DO BNG:
COMISIÓN DE FESTAS:
É constante nos informes da intervención municipal a mención a que esta Administración
Local realiza un moi notábel desembolso anual sen convocatoria e sen normas que o apoie.
Asignacións caprichosas e discrecionais por parte desta Alcaldía que xeran inseguridade e
incerteza nas asociacións de veciñas e veciños e comisións de festas. Practicamente todos os
Concellos da nosa contorna teñen convocatorias formais de axudas a entidades veciñais
para a realización de festas, eventos ou actividades culturais; pero en Outeiro non existe tal
regulamentación. Existiu, paradoxicamente, para solicitar actuacións musicais; unicamente
porque se convocaba en colaboración doutras Entidades Locais. En Outeiro só existen unhas
Bases reguladoras da concesión de subvencións, xenéricas, que non aplican aos casos que
mencionamos. Cremos necesario colocar certeza neste eido. O Concello debe colaborar coas
comisións, asociacións e entidades veciñais, por suposto e por descontado; pero debe facelo
dun xeito ordenado, respectuoso co orzamento municipal e con garantías de ter as mesmas
normas para todas e todos. E por todo iso e dado que dende o Grupo Municipal do Bloque
Nacionalista Galego no Concello de Outeiro de Rei facemos ante ao Pleno o seguinte...
ROGO: -

Concello de Outeiro de Rei

Instar ao Concello de Outeiro de Rei a que se cree unha normativa única para a concesión
de colaboracións económicas a comisións de festas, asociacións e entidades veciñais; e que

.se faga pública no espazo web municipal

O Sr. alcalde da lectura a todas as subvencións directas contempladas no orzamento.

2º..- ROGO BNG
Instando á  incluídos na Lista Vermella de Patrimoniointervención en bens patrimoniais
EXPOSICIÓN DE MOTIVOS O pasado 26 de maio, a Torre de Sobrada de Aguiar pasaba a
integrar a Lista Vermella de Patrimonio de Hispania Nostra: https://listaroja.hispanianostra.
org/ficha/torre-de-sobrada-deaguiar/ Este é un anaco da súa ficha: • En el momento actual,
la maleza oculta y daña la estructura y los muros que cuentan con evidentes boquetes.
También se observan numerosas y preocupantes grietas en la construcción. En uno de sus
costados, crece en paralelo a la esquina de la misma un eucalipto de considerables
dimensiones, apoyado prácticamente en el muro, que hace que peligre su estabilidad. Las
edificaciones anexas, en concreto el pazo de Sobrada no son objeto de intervenciones
adecuadas, incorporando elementos modernos sin control que desdibujan su carácter
histórico (uralita, hormigón, bloques…). Mientras la torre de Taboi fue objeto de alguna
actividad de recuperación en 1985 y, se ha producido la retirada de una parte de la
vegetación que la dañaba, ninguna actividad similar ha acontecido en Sobrada. Parece
cuestión de tiempo que la torre, en su mayor parte, ceda. Este Grupo Municipal xa perde a
conta das ocasións nas que temos traído iniciativas a este pleno para a protección do
patrimonio. Fixémolo tanto con carácter xeral como con relación a bens específicos, como a
Pontella da Ínsua do Maiordomo, que tamén acabou na Lista Vermella e sobre a que este
Concello tampouco realizou ningunha intervención nin parece ter plan para facela. É
responsabilidade deste Concello realizar as accións necesarias para a conservación ou,
canto menos, iniciar contactos diante doutras Administracións e instancias para que as
reparacións e postas en valor poidan realizarse. Vías como por exemplo as liñas
subvencionais que existen a nivel Deputación ou Estado poderían empregarse, de haber
vontade política local para facelo. Pero cómpre lembrar tamén que dende novembro de 2025
este Concello ten competencias, abandonadas pola Xunta de Galicia, para apoiar o
mantemento do patrimonio cultural. Competencias novas, non dotadas de orzamento nin
suxeitas a avaliación de sobrecarga de traballo do persoal da Administración Local, o cal
non impediu que o Señor Alcalde saíse en prensa gabando esta norma e agradecendo a
competencia. Exérzaa entón, poñendo en marcha as accións necesarias para a conservación,
reparación e posta en valor tanto da Torre de Sobrada coma dos restantes elementos
patrimoniais do Concello, con prioridade naqueles que forman parte da Lista Vermella de
Patrimonio de Hispania Nostra: a Torre de Taboi, a propia Torre de Sobrada e a Pontella
da Ínsua do Maiordomo. E por todo iso e dado que dende o Grupo Municipal do Bloque
Nacionalista Galego no Concello de Outeiro de Rei facemos ante ao Pleno o seguinte...
ROGO:\

Concello de Outeiro de Rei

Instar ao Concello de Outeiro de Rei a afrontar, por vía directa ou mediante o diálogo
interinstitucional que for oportuno, as reparacións necesarias na Torre de Sobrada e
nos restantes bens do noso Concello que fan parte da Lista Vermella de Patrimonio de
Hispania Nostra.

3º.- ROGO DO BNG:
ROGO Instando á dotación de  nas festas con apoio municipal EXPOSICIÓNPuntos Violeta
DE MOTIVOS É recoñecido e probado que os espazos públicos non son neutros e as
violencias poden experimentarse neles de diferentes maneiras. Deste xeito, a percepción de
inseguridade das mulleres e colectivo LGTBIQA+ en espazos públicos é notábel e limita o
seu dereito a participaren destes espazos en condicións de igualdade, confianza e
seguridade. É deber de todos os poderes públicos crear mecanismos de prevención e
reacción contra de invasións do espazo corporal, insinuacións, ameazas, propostas sexuais,
comentarios verbais ou xestuais ou toma de imaxes non autorizada. Un “Punto Violeta” é un
instrumento necesario e efectivo para implicar a toda a sociedade na loita contra da
violencia machista. Trátase dun espazo dentro dun evento ou recinto de ocio, nocturno ou
diúrno, de asesoramento e actuación coa finalidade de sensibilizar á cidadanía, previr e
actuar diante de agresións a mulleres e persoas do colectivo LGTBIQA+ no espazo público.
O Punto é referencia para vítimas e testemuños, contribuíndo á construción de espazos
seguros. Á marxe dos protocolos que xa existen en ámbito estatal nesta materia, e preto do
Pacto de Estado contra da Violencia de Xénero, a propia Xunta de Galicia ten práctica
consolidada de fomentar os Puntos Violeta e Puntos Arco da Vella en festivais e eventos
autonómicos. A propia Concelleira de Política Social, Fabiola García, indicaba que “estes
puntos téñense consolidado como espazos de confianza que axudan a promover relacións
sas, combinando prevención, educación e atención”. Neste momento, os Protocolos
existentes permiten que, por exemplo, oficinas bancarias, de farmacia ou de Administracións
Públicas se constitúan en Puntos Violeta estábeis e constantes, reforzando os recursos de
apoio a mulleres vítimas, testemuños e persoas do colectivo LGTBIQA+. E por todo iso e
dado que dende o Grupo Municipal do Bloque Nacionalista Galego no Concello de Outeiro
de Rei facemos ante ao Pleno o seguinte... 
ROGO:\

Instar ao Concello de Outeiro de Rei a colocar Puntos Violeta e/ou Puntos Arco da
Vella nas festas e eventos que conten con apoio municipal; ben directamente ou vía
colaboración coa Consellería de Política Social. - Instar ao Concello de Outeiro de Rei
a promover, no ámbito das súas competencias, a creación de novos Puntos Violeta no
Concello, por exemplo máis non só, nas Oficinas de farmacia existentes, dándolles o
apoio que for preciso.

PREGUNTAS BNG:

Concello de Outeiro de Rei

Relativas ao Centro de Información á Muller de Outeiro de Rei.
No pleno de decembro de 2023 e a iniciativa do noso Grupo Municipal aprobouse por
unanimidade a creación dun CIM en Outeiro de Rei. Porén. dous anos e medio despois,
Outeiro é dos poucos Concellos en todo o país que non ten CIM, nin convenio con ningún
CIM estremeiro. 
Dende este Grupo preguntamos en múltiples ocasións sobre este particular. O Señor Alcalde
comprometera en 2023 a posta en marcha “en un ou dous anos” e máis de dous e medio,
aquí estamos. Cando preguntabamos por este asunto en xuño de 2025, o Alcalde dicía sobre
o CIM, que “estamos esperando a ter un local (...) nun plazo non moi largo teñamos libre”.
Máis dun ano despois, nin CIM, nin local. 
Preguntamos en setembro e decembro de 2025 coa mesma sorte: evasivas por parte da
Alcaldía, dicíndonos en decembro que se estaba agardando a que a Xunta librase de
actividade algún local para poder dedicalo a CIM. 
Se o local ao que se refería entón o Señor Alcalde é o do PAC, a este Grupo resulta
sumamente preocupante dado que as obras do novo Centro de Saúde, no que se situará o
novo PAC, non están sequera licitadas (agás erro ou omisión); abocando isto, na liña do que
di o Señor Alcalde, a varios anos por diante sen termos CIM, malia as súas promesas e a
necesidade dun recurso desas características. 
E por todo iso e dado que en máis de dous anos e medio non se ten fornecido á cidadanía de
ningunha resposta ou explicación sobre este asunto dende o Grupo Municipal do Bloque
Nacionalista Galego no Concello de Outeiro de Rei facemos ante ao Pleno as seguintes...: 
PREGUNTAS: 
- Realmente se fixo algunha busca de local para o CIM entre decembro de 2023 e a data
presente? Onde e como se fixo esa busca? - Que local se espera que quede libre? É o local
do PAC de Outeiro de Rei? 
- En caso de resposta afirmativa á anterior: dado o notábel atraso que a liberación do local
do PAC suporía na posta en marcha dun CIM, barállanse alternativas para situar o CIM de
Outeiro de Rei? 
- Fíxose algún tipo de busca de subvención, convenio, acordo ou axuda para a creación do
CIM? 
- Sendo que xa se sobrepasaron os dous anos para ter o CIM en marcha que prometera en
Pleno o Señor Alcalde, que prazos concretos manexa o goberno municipal para termos, por
fin, CIM en Outeiro de Rei? 
- Cal é o motivo para que o Concello de Outeiro de Rei, namentres non se dota dun CIM,
non teña finalizado acordo ou convenio con ningún CIM de ningún Concello estremeiro?
O Sr. alcalde contesta ao BNG que o trámite retrásase non na esfera municipal senón na
esfera autonómica.

2º PREGUNTA BNG:
***Relativas á conmemoración do Orgullo LGTBIQA+ *
Durante todo o mes de xuño son celebradas por todo o mundo actividades con relación ao

Concello de Outeiro de Rei

Orgullo LGTQBIA+, culminando estas celebracións no día 28 coa conmemoración do
aniversario dos coñecidos como disturbios ou revoltas de Stonewall, acontecidas en 1969 na
cidade de Nova York. 
Moito quedar por progresar social, lexistlativa e politicamente no recoñecemento dos
dereitos do colectivo, e tamén na súa visibilización e posibilidades de participación plena na
sociedade; tamén na Galiza e tamén, e sobre todo, neste Concello que non só ignora por
completo o mes do Orgullo, senón que, agás erro ou omisión pola nosa parte, ningunha
actividade ou proposta ten para o propio día 28 de xuño, en conmemoración desta data tan
senlleira. 
Conmemoración, todo sexa dito de paso, que si realiza (con maior ou menor acerto) a Xunta
de Galiza, e tamén outros motios Concellos gobernados polo Partido Popular. 
Se lle sona esta introdución é porque é a mesma que recollíamos nunha pregunta xa en xuño
de 2025.
Naquela altura, ás nosas preguntas o Alcalde só foi quen de contestar que “temos unha mesa
contra violencia de xénero” e engadía “con iso estamos cumplindo” Non só mezcla este
Concello “churras con merinas”, falando de violencia de xénero e colectivo LGTBIQA+
como se fosen a mesma cousa (ignoramos os porqués), senón que se incumpre de novo o
entorno normativo galego e en concreto a Lei de 2014 galega LGTBI que obriga aos
Concellos, entre outras medidas, a se dotaren dun servizo de asesoramento cara o colectivo
e a “establecer programas de información dirixidos ás familias ao obxecto de divulgar as
distintas realidades afectivo-sexuais e de xénero e os diferentes modelos familiares e de
combater a discriminación por razón de orientación sexual e de identidade de xénero no
eido familiar”. 
E por todo iso e dado que dende o Grupo Municipal do Bloque Nacionalista Galego no
Concello de Outeiro de Rei facemos ante ao Pleno as seguintes... PREGUNTAS: 
- Por qué o Concello de Outeiro de Rei non preveu este ano ningunha actividade no mes do
Orgullo nin para o día 28 de xuño? 
- Que accións realizará ao longo de 2026 o Goberno Local para a visibilización do colectivo
LGTBIQA+ e/ou para garantir un Concello libre de violencia e discriminación cara as
persoas por mor da súa orientación ou identidade sexuais?.

Contesta o Sr. alcalde que hai moitos días importantes no ano nos que non se fai ningtunha
actividade.

4º.- ROGO DO BNG:

ROGO Instando a que se realice un s sitas no Concello EXPOSICIÓN DElistado de fonte
MOTIVOS Unha das moitas riquezas do noso Concello, e que o fan singular con relación a
moitos outros, é o seu patrimonio da auga. Non só fai parte esencial do escudo do
Municipio, senón que foi canle de comunicación e de transporte, foi fonte de riqueza e
explotación; é lugar de ocio e desfrute, e tamén de lendas e contos populares. Os ríos de

Concello de Outeiro de Rei

Outeiro foron, e son, valor patrimonial e cultural; pero tamén o son as moi numerosas fontes
e lavadoiros que aínda quedan en Outeiro. Algunhas delas vivas, con xente que vai á auga;
outras ocultas baixo anos de inactividade ou falta de visitantes e, por desgraza, outras que
se ven destruídas ou severamente danadas polo paso do tempo, polo desleixo municipal ou
polo paso neglixente de maquinaria pesada. Estamos a tempo de poder identificar os puntos
de auga do noso Concello antes de ver como se van perdendo co tempo, malográndose así
tamén unha parte importante da nosa historia. E por todo iso e dado que dende o Grupo
Municipal do Bloque Nacionalista Galego no Concello de Outeiro de Rei facemos ante ao
Pleno o seguinte... 
ROGO:\

Instar ao Concello de Outeiro de Rei a realizar un censo e diagnose das fontes,
lavadoiros e puntos de auga comunitarios do noso Concello, que permita no futuro
abordar actuacións de posta en valor e eventual reparación.

O Sr. alcalde comenta neste rogo explicando que sí se actúa en fontes en función do análise
das prioridades das actuacións dos veciños.

B) ACTIVIDADE DE CONTROL

Non hai asuntos

C) ROGOS E PREGUNTAS

Non hai asuntos

DOCUMENTO ASINADO ELECTRONICAMENTE

Concello de Outeiro de Rei

1.  

ÍNDICE DE ANEXOS ACTA PLN/2026/3

A) PARTE RESOLUTIVA

Expediente 841/2026. Elaboración e Aprobación do Orzamento

- Anexo 1. PROPOSTA APROBACIÓN ORZAMENTO 2026

Concello de Outeiro de Rei

PROPOSTA DE ALCALDÍA

Formado o Orzamento Xeral do concello de Outeiro de Rei correspondente 

ao exercicio económico 2026 así como, as súas Bases de Execución e o Cadro de 

Persoal comprensivo de todos os postos de traballo, de conformidade co disposto 

nos artigos 168 e 169 do Texto Refundido da Lei Reguladora de Facendas Locais, 

aprobado por Real Decreto Legislativo 2/2004 de 5 de marzo, e o artigo 18 do Real 

Decreto 500/1990, de 20 de abril, polo que se desenvolve o Capítulo I do Título VI 

da Lei 39/1988.

Visto  o  informe do  orzamento  2026 da  interventora  municipal,  do  15 de 

xuño.

Visto o informe de intervención de avaliación das regras fiscais do 15 de 

xuño.

Visto  o  anterior,  propón  ó  pleno  a  adopción  do  seguinte  acordo,  previo 

ditamen da Comisión de Asuntos do Pleno.

PRIMEIRO: Aprobar o límite de gasto non financiero, regulado no artigo 30 

da  Lei  Orgánica  2/2012,  do  27  de  abril,  de  Estabilidade  Orzamentaria  e 

Sustentabilidade Financiera,  para o exercicio 2026 do orzamento do concello de 

Outeiro de Rei, na contía de 8.660.136,54 €.

SEGUNDO: Aprobar inicialmente o orzamento xeral do concello de Outeiro 

de Rei, para o exercicio económico 2026, xunto coas súas bases de execución, e 

cuxo resumo por capítulos é o seguinte:

ORZAMENTO GASTOS

  Clasificación económica - Resumen general

  A.- OPERACIONES CORRIENTES

Cap. Descripción Consignación ( % )

1 GASTOS DE PERSONAL 1.605.192,88 18,25

2 GASTOS CORRIENTES EN BIENES Y SERVICIOS 3.690.156,59 41,96

3 GASTOS FINANCIEROS 66.000,00 0,75

4 TRANSFERENCIAS CORRIENTES 318.471,00 3,62

5 FONDO DE CONTINGENCIA Y OTROS IMPREVISTOS 0,00 0,00

  Total operaciones Corrientes 5.679.820,47  

Concello de Outeiro de Rei

  Clasificación económica - Resumen general

  B.- OPERACIONES DE CAPITAL

Cap. Descripción Consignación ( % )

6 INVERSIONES REALES 2.988.520,05 33,98

7 TRANSFERENCIAS DE CAPITAL 0,00 0,00

8 ACTIVOS FINANCIEROS 0,00 0,00

9 PASIVOS FINANCIEROS 125.887,99 1,43

  Total operaciones de Capital 3.114.408,04  

  Total Presupuesto 8.794.228,51  

ORZAMENTO INGRESOS

  Clasificación económica - Resumen general

  A.- OPERACIONES CORRIENTES

Cap. Descripción Consignación ( % )

1 IMPUESTOS DIRECTOS 1.727.000,00 19,64

2 IMPUESTOS INDIRECTOS 220.000,00 2,50

3 TASAS, PRECIOS PUBLICOS  Y OTROS INGRESOS 2.982.358,54 33,91

4 TRANSFERENCIA CORRIENTES 2.883.046,49 32,78

5 INGRESOS PATRIMONIALES 5.750,00 0,07

  Total operaciones Corrientes 7.818.155,03  

  Clasificación económica - Resumen general

  B.- OPERACIONES DE CAPITAL

Cap. Descripción Consignación ( % )

6 ENAJENACION DE INVERSIONES REALES 0,00 0,00

7 TRANSFERENCIAS DE CAPITAL 821.083,76 9,34

8 ACTIVOS FINANCIEROS 0,00 0,00

9 PASIVOS FINANCIEROS 154.989,72 1,76

  Total operaciones de Capital 976.073,48  

  Total Presupuesto 8.794.228,51  

Concello de Outeiro de Rei

TERCEIRO. Aprobar inicialmente o cadro de persoal, comprensivo de todos 

os postos de traballo reservados a funcionarios e persoal laboral.

CUARTO. Aprobar  a  masa  salarial  do  persoal  laboral,  que  ascende  a 
459.272,62 euros. 

QUINTO: Anular  as  modificacións  de  crédito  efectuadas  ao  orzamento 

prorrogado, por entendelas incluídas nos créditos iniciais do orzamento de 2026, 

excepto as incorporación de remanentes de crédito e as xeracións de créditos 

correspondentes a gastos con financiación afectadas non incluidos no orzamento 

inicial para 2026.

SEXTO.  Expoñer ao público o orzamento xeral para o 2026, as bases de 

execución e anexo de persoal  aprobados,  por  prazo  de quince días,  mediante 

anuncios  no  Boletín  Oficial  da  Provincia  de  Lugo e  taboleiro  de  anuncios  do 

Concello, a efectos de presentación de reclamaciones polos interesados.

SÉTIMO. Considerar elevados a definitivos estes acordos no caso de que 

non se presente ningunha reclamación.

OITAVO. Remitir copia á Administración do Estado.

O Alcalde

(Asinado dixitalmente á marxe)

